
КОНЕЧЕН ИЗВЕШТАЈ НА ОВЛАСТЕНИОТ ДРЖАВЕН РЕВИЗОР 
 
Резиме 
 
Државната ревизија, согласно Законот за државната ревизија, опфаќа и давање 
оцена за преземените мерки од страна на субјектите предмет на ревизија, во врска 
со утврдените состојби и дадените препораки содржани во конечниот ревизорски 
извештај. 
 
Државниот завод за ревизија изврши ревизија на спроведување на дадените 
препораки содржани во Конечниот ревизорски извештај за извршена ревизија на 
финансиските извештаи заедно со ревизија на усогласеност, број 13-438/4 од 
27.04.2023 година, за 2021 година на СДСМ, на сметката за редовно работење, 
согласно Годишна програма за работа за Државен завод за ревизија за 2023 година.  
 
Ревизијата на финансиските извештаи заедно со ревизија на усогласеност на СДСМ 
на сметката за редовно работење за 2021 година имаше за цел да даде мислење за 
вистинитоста и објективноста на финансиските извештаи како и за усогласеностa 
на активностите, финансиските трансакции и информации со релевантната 
законска регулатива, упатствата и воспоставените политики кај СДСМ на 
сметкатата за редовно работење за 2021 година. 
 
Цел на оваа ревизија е да се оцени степенот до кој препораките по наодите 
презентирани во конечниот извештај на овластениот државен ревизор се 
спроведени, како и оцена на соодветноста на преземените мерки по однос на 
дадените препораки. 
 
Овој извештај ги презентира резултатите од извршена ревизија на следење на 
препораките кај СДСМ, дадени во конечниот извештај на овластениот државен 
ревизор. 
 
Во извештајот беше опфатена категоријата на наоди за усогласеност со закони и 
прописи, по која се дадени препораки. 

Со оваа ревизија утврдивме дека од 2 (две) препораки дадени во Конечниот 
извештаj, спроведувањето  на 1 (една) препорака е во тек и 1 (една) препорака не е 
спроведена. 
 

Во делот на усогласеност со закони и прописи, утврдивме дека за дадената 
препорака за продолжување на отпочнатите активности за утврдување на 
сопственоста на објектите кои се користат, нивно запишување во Агенцијата за 
катастар на недвижности и соодветно евидентирање во деловните книги на 
партијата, во тек се активности за уредување на правото на сопственост над 
објектите со недефиниран сопственички статус кои СДСМ ги користи, согласно 
Одлука за отпочнување на активности за утврдување на право на сопственост и 
Овластување на Адвокатско друштво за поведување постапка за утврдување на 
правото на сопственост пред надлежните институции и органи, за наследените 
деловни простории. 
 

Во однос на препораката за донесување на акт за доуредување на начинот на 
прибирање, уплата и известување за поединечните износи на средства по основ од 
членарина, заради потврдување дека поединечните износи на членарина се во 
рамките на законски утврдениот лимит, не се преземени мерки и активности за 
спроведување на истата. 
 

Статусот на имплементација на препораките и извршената оценка на соодветноста 
на преземените мерки ни обезбедуваат основа да изразиме заклучок дека субјектот 
преземал активности и мерки за дел од дадените препораки, со што постои потреба 
од дополнителни активности во наредниот период за целосно  спроведување на 
препораките. 
 

Во насока на целосна реализација на препораките содржани во Конечниот извештај 
на овластениот државен ревизор, во наредниот период, дадени се насоки за 
преземање на мерки и активности за: 

- продолжување со отпочнатите активности за утврдување на сопственоста 
на објектите кои се користат, нивно запишување во Агенцијата за катастар 
на недвижности и соодветно евидентирање во деловните книги на 
партијата и  

- донесување на акт за доуредување на начинот на прибирање, уплата и 
известување за поединечните износи на средства по основ од членарина, 
заради потврдување дека поединечните износи на членарина се во рамките 
на законски утврдениот лимит. 
 

Од страна на одговорното лице на политичката партија не се доставени забелешки 
на Нацрт извештајот на овластениот државен ревизор број 13-202/1 од 02.02.2024 
година. 

1. Вовед 
 
Согласно стандардите на Меѓународната организација на Врховните ревизорски 
институции (ISSAI), спроведувањето на препораките дадени во ревизорските 
извештаи е последна фаза во процесот на ревизијата. Следењето на препораките е 
неопходен елемент на одговорноста како на ВРИ така и на носителите на јавни 
функции во доброто управување со јавните средства и помага во поттикнување на 
нивната ефективната имплементација. 
 
1.1. Ревизијата на следење на препораките е извршена согласно член 19 и член 23 од 
Законот за државната ревизија и Годишната програма за работа на Државниот 
завод за ревизија за 2023 година. 
 
1.2. Овој извештај ги презентира резултатите од извршена ревизија на спроведување 
на препораките дадени во Конечниот извештај број 13-438/4 од 27.04.2023 година на 
сметката за редовно работење за 2021 година на СДСМ. Во делот 4 - Резултати од 
ревизијата на следење на препораките  од овој извештај даден e детален преглед на 
резултатите од извршената ревизија на спроведување на препораките дадени во 
конечниот извештај на овластениот државен ревизор. 
 
1.3. Извршена е ревизија, и издаден е извештај за спроведување на дадените 
препораки по Конечниот извештај на овластениот државен ревизор на СДСМ за 2016 
година. 
 
1.4. Спроведувањето на препораките дадени во конечниот извештај на овластениот 
државен ревизор е одговорност на раководството на субјектот застапувано од  
 

- Д- р Димитар Ковачевски, претседател од 21.12.2021 година. 
 

Одговорност на ревизорот е да изврши ревизија на степенот до кој препораките 
дадени во конечниот ревизорски извештаи се спроведени и да донесе заклучок врз 
база на прибраните докази. 
 
2. Цел на ревизијата 
 
Цел на оваа ревизија е да се оцени степенот до кој препораките по наодите 
презентирани во конечниот извештај на овластениот државен ревизор се 
спроведени, како и  оцена на соодветноста на преземените мерки по однос на 
дадените препораки. 

3. Опфат и методологија 
 

Ревизијата на следење на препораките е извршена согласно ревизорските 
стандарди на Меѓународната организација на врховните ревизорски институции 
(ISSAI) и согласно мандатот на државната ревизија во Република Северна 
Македонија кој опфаќа и давање оцена за преземените мерки од страна на 
субјектите предмет на ревизија, во  врска со утврдените состојби  и дадените 
препораки содржани во конечниот ревизорски извештај. 
 
Изборот на вршење ревизија на следење на препораките кај оваа ревизија беше 
направен за да се утврди  дали сеуште препораките се релевантни. 
 
За време на ревизијата, извршивме испитување на сметководствените евиденции и 
поткрепувачката документација; спроведовме ревизорски постапки за оцена на 
усогласеноста со ревизорските стандарди и за оцена на усогласеноста со законските 
и подзаконски акти; одредивме соодветни постапки во однос на ревизорските цели; 
направивме интервјуа со лицата со раководна и управна одговорност; извршивме 
проценки на користените сметководствени принципи како и на важни проценки 
направени од страна на раководството и дадовме општа оценка на презентираните 
докази за спроведување на препораките и оценка на конкретни финансиски 
трансакции. 
 
Веруваме дека извршената ревизија ни обезбедува разумна основа за оцена на 
степенот и соодветноста на преземените активности и мерки за спроведување на 
препораките по наодите презентирани во конечниот извештај на овластениот 
државен ревизор број 13-438/4 од 27.04.2023 година на СДСМ.  
 
Ревизијата е спроведена во период од 13.12.2023 до 18.12.2023 година кај СДСМ од 
ревизорски тим на Државниот завод за ревизијa. 
 
4. Резултати од ревизијата на следење на препораките 

 
Прашањата кои ги покрива овој извештај беа дискутирани со претставник на 
субјектот предмет на ревизија, на ден 18.01.2024 година. 
 
Од страна на одговорното лице на политичката партија не се доставени забелешки 
на Нацрт извештајот на овластениот државен ревизор број 13-202/1 од 02.02.2024 
година. 
 
Со ревизијата на следењето на препораките ги утврдивме следните резултати: 

4.1. Препорака во врска со наод 4.1.1.: 
 

Одговорното лице на партијата да продолжи со отпочнатите активности за 
утврдување на сопственоста на објектите кои се користат, нивно запишување во 
Агенцијата за катастар на недвижности и соодветно евидентирање во деловните 
книги на партијата.  
 

Спроведувњето на препораката е во тек 
 

Во однос на утврдената состојба за која овластениот државен ревизор известува во 
конечните извештаи за извршена ревизија на финансиските извештаи заедно со 
ревизија на усогласеност на СДСМ за претходни години, а која се однесува за тоа 
дека за дел од објектите во Тетово, Куманово, Кисела Вода, Центар, Виница, Кочани, 
Делчево кои ги користи и располага партијата, а ги има наследено од правен субјект 
нејзин претходник, партијата нема обезбедено имотни листови за регулирање на 
правото на сопственост, утврдивме дека активностите отпочнати во минати години 
се уште се во тек. 
Имено, со целосна реализација на отпочнатите активности за утврдување на 
сопственоста на објектите кои се користат, нивно запишување кај надлежната 
агенцијаи во ведување во сметководтвената евиденција на партијата, ќе се обезбеди 
комплетност и точност на документацијата за потврдување на имотот со кој 
располага партијата. 
 

Насоки за идни активности: 
 

Одговорното лице на партијата да продолжи со отпочнатите активности за  
утврдување на сопственоста на објектите кои се користат, нивно запишување во 
Агенцијата за катастар на недвижности и соодветно евидентирање во деловните 
книги на партијата.  
 

4.2. Препорака во врска со наод 4.1.2.: 
 

Одговорното лице на партијата да преземе активности за донесување на акт за 
доуредување на начинот на прибирање, уплата и известување за поединечните 
износи на средства по основ од членарина, заради потврдување дека поединечните 
износи на членарина се во рамките на законски утврдениот лимит. 
 

Препораката не е спроведена 
 

Приватните извори на финансирање на политичките партии се уредени со член 13 
од Законот за финансирање на политичките партии, додека со член 14 утврдено е 
дека износот на членарината, како еден од приватните извори на финансирање за 
период од една година на секој член поединечно не смее да биде повисок од една 

просечна исплатена нето плата во Републиката во претходната година, што ја 
објавува Државниот завод за статистика.  
Со извршениот увид во документацијата за начинот на прибирање, уплата и 
известување за приходите по основ на членарина, ревизијата утврди дека 
констатираната состојба во Конечниот извештај на овластениот државен ревизор за 
извршената ревизија на финансиските извештаи заедно со ревизија на усогласеност 
за 2021 година, како и во конечните извештаи за минати години не е промената, 
односно врз основа на Правилник1 на партијата, средствата за месечната членарина 
од секоја општинска организација, се уплатуваат директно на трансакциската 
сметка на партијата, во вкупен износ за сите поединечни уплати.  
Воспоставениот начин на прибирање, уплата и известување за приходите по основ 
на членарина  во СДСМ, кој продолжува и понатаму, не обезбедува целосен увид и 
потврдување во поединечно уплатените средства, по наведениот основ. 
 

Насоки за идни активности: 
 

Одговорното лице на партијата да преземе активности за донесување на акт за 
доуредување на начинот на прибирање, уплата и известување за поединечните 
износи на средства по основ од членарина, заради потврдување дека поединечните 
износи на членарина се во рамките на законски утврдениот лимит. 
 
5. Заклучок 
 

Со оваа ревизија утврдивме дека од 2 (две) препораки дадени во Конечниот 
извештаj, спроведувањето на 1 (една) препорака е во тек и 1 (една) препораки не е 
спроведена.  
 

Статусот на имплементација на препораките и извршената оценка на соодветноста 
на преземените мерки ни обезбедува основа да изразиме заклучок дека субјектот 
преземал активности и мерки за дел од дадените препораки со што постои потреба 
од дополнителни активности во наредниот период за целосно  спроведување на 
препораките. 

 

Поради наведеното, потребно е во иден период да се продолжи со отпочнатите 
активности за утврдување на сопственоста на објектите, нивно запишување во 
Агенцијата за катастар на недвижности и соодветно евидентирање во деловните 
книги на партијата и донесување на акт за доуредување на начинот на прибирање и 
уплата на средства по основ од членарина. 

 
1 Правилник за плаќање на членарина број 0202-60/1од 02.04.2012 година, Одлука за измени и 

дополнување на Правилник за плаќање на членарина бр.0202-175/1 од 04.03.2014 година 


